
АННОТАЦИЯ 
Хроническая сердечная недостаточность (ХСН) — это патологическое состояние, которое развивается в результате ряда генетических 
факторов, факторов окружающей среды и образа жизни, и в настоящее время является основной причиной инвалидности, госпитализации 
и смерти из-за осложнений сердечно-сосудистых заболеваний. В этой статье представлена  информация о ХСН, эпидемиологии, 
распространенности и факторах риска. 
Ключевые слова: хронический сердечной недостаточность, сердечно-сосудистые заболевания, факторов риска.  

CHRONIC HEART FAILURE, EPIDEMIOLOGY AND PREVALANCE 

ANNOTATION 
Chronic heart failure (CHF) is a pathological condition that develops because of a number of genetic, environmental, and lifestyle factors and is 
now the leading cause of disability, hospitalization, and death due to complications of cardiovascular disease. This article provides detailed 
information on CHF, epidemiology, prevalence, and risk factors. 
Keywords: chronic heart failure, cardiovascular disease, risk factors. 

SURUNKАLI YURАK YETISHMOVCHILI, EPIDEMIOLOGIYASI VА TАRQАLGАNLIGI 

ANNOTATSIYA 
Surunkali yurak etishmovchiligi (SYuYe) bir qator irsiy, atrof-muhit va turmush tarzi omillari natijasida rivojlanadigan patologik holat bo'lib, 
hozirgi vaqtda yurak-qon tomir kasalliklarining asoratlari tufayli nogironlik, kasalxonaga yotqizish va o'limning asosiy sababi hisoblanadi. Ushbu 
maqolada SYuYe, epidemiologiya, tarqalish va xavf omillari haqida ma'lumot berilgan. 
Kalit so'zlar: surunkali yurak etishmovchiligi, yurak-qon tomir kasalliklari, xavf omillari. 

 
Yurak qon tomir (YuQT) kasalliklarini davolashdagi yerishilgan 

yutuqlarga qaramasdan dunyoning ko‘pgina davlatlarida yurak qon 
tomir kasalliklari o‘limning asosiy sababchisi bo‘lib qolmoqda. Dunyo 
aholisining 65 yoshdan oshgan bemorlar qatlamining asosiy qismini 
yurak qon tomir kasalliklaridan kasallangan bemorlar tashkil etadi 
hamda dunyo bo‘ylab 38 million aholi ushbu kasalliklardan aziyat 
chekmoqda [1]. Birgina 2017 yilning o‘zida YuQT kasalliklaridan o‘lim 
17,8 millontani tashkil etdi. Bu esa butun dunyoda barcha o‘lim 
ko‘rsatkichlarning 1/3 qismini tashkil etadi [2]. Amerika yurak 
assosiyasiyasining (American Heart Association) so‘ngi yillik 
hisobotiga binoan 2016 yilda 48% yoshi katta insonlarda YuQT 
kasalliklari mavjad [3]. Yurak qon tomir kasalliklarini erta aniqlash va 
davolash yurak qon tomir kasalliklaridan barvaqt o‘limni oldini olish 
imkonini berish bilan bir qatorda, yurak yetishmovchiligi (YuE) bilan  
kasallanish ehtimolini oshirmoqda.  

Yurak qon tomir kasalliklari, jumladan surunkali yurak 
yetishmovchiligi (SYuE) bir qancha genomik, genetik, atrof muhit 
omillari hamda hayot tarzi omillarining ta'siri natijasida rivojlanadigan 
patologik holatlar sanaladi [4]. Yil sayin SYuE ning ortib borishi, ushbu 
patologik jarayonga olib keladigan yurak qon tomir kasalliklari ya'ni 
yurak ishemik kasalligi hamda gipertoniya kasalliklari zamonaviy 
tibbiyotning eng dolzarb masalalaridan sanaladi. Chunki 
prognozlarning yomonligi hamda o‘lim ko‘rsatkichlarining yuqoriligi 
insonlar hayotiga jiddiy xavf tug‘dirmoqda va jamiyatga hamda 
bemorlar uchun iqtisodiy xarajatlarni ortishiga olib kelmoqda. 

SYuE dunyoda o‘lim va nogironlikning asosiy sabablaridan 
sanaladi hamda Amerika yurak uyushmasi (American Heart 
Association) va  Amerika kardiologlar kolleji (American College of 
Cardiology) ning ta'rifi bilan aytganda yurak qorinchalarining 
qisqaruvchanlik va bo‘shashuvchanlik qobiliyatining buzilishi 

natijasida yurak funksional va struktur buzilishlariga olib keladigan 
kompleks klinik sindrom hisoblanadi. Yevropa kardiologlar 
assosiyasiyasining ta'rifiga ko‘ra, SYuE yurakning struktur va/yoki 
funksional buzilishlari natijasida kelib chiqadigan bo‘yin vena 
tomirlarining bosimini oshishi, o‘pkadagi yurak yetishmovchiligiga xos 
nam xirillashlar va periferik shishlar kabi belgilar bilan kuzatilishi 
mumkin bo‘lgan tipik simptomlar (nafas siqishi, to‘piqdagi shish va 
charchoq) bilan xarakteralanadigan klinik sindrom bo‘lib, tinch holatda 
va jismoniy harakatda yurak qisqarish faoliyatining susayishiga hamda 
yurak ichki qismi bosimining ortishiga sabab bo‘ladi [5]. Mentz va 
O’Connor ta'rifi bilan aytganda yurak yetishmovchiligi endoteliy, 
buyrak faoliyati hamda venoz tizimning disfunksiyasi natijasida yuzaga 
kelib miokard strukturasini remodellanishiga, bu esa o‘z navbatida 
yurak yetishmovchiligiga sabab bo‘ladi [6]. YuQT kasalliklarining 5% 
yurak yetishmovchiligiga to‘g‘ri keladi. Hozirda butun dunyoda 26 
million inson yurak yetishmovchiligi bilan aziyat chekadi. Shundan 6 
millioni AQSh hissasiga, 15 millioni Yevropa davlatlari hissasiga 
to‘g‘ri keladi [7]. SYuE ko‘pincha oldini olsa bo‘ladigan hamda o‘z 
vaqtida davolanmasa yomon oqibatlarga olib keladigan patologik 
jaroyon hisoblanadi. O‘rta hisobda 44% SYuE bilan og‘rigan bemorlar 
kasalxonadan davolanib chiqqanidan keyin 1 yil ichida yurak bilan 
bog‘liq bo‘lgan yoki bo‘lmagan holatlar tufayli qayta shifoxonaga 
murojat qilishga majbur bo‘lishadi hamda o‘rta hisobda 4-6 kun 
stasionar davo olishadi. Shu bilan bir qatorda, qayta shifoxonaga 
yotqizilgan bemorlarning taxminan yarmi stasionar davodan so‘ng 
dastlabki 12 xafta ichidagi nozik (bemorlarni kuchsizlanishi, holdan 
toyishi va kasalliklarga chalinish ehtimoli oshishi) davr sodir bo‘lishi 
kuzatiladi [8]. Retrospektiv tadqiqot natijalariga qaraganda 1987 yilda 
har 100 000 aholiga nisbatan YuE dan o‘lim ko‘rsatkichi 100 tadan, 
2008 yilda 100 000 aholiga nisbatan 50 tagacha kamaygan bo‘lsada, shu 
bilan bir qatorda SYuE bilan bog‘liq gospitalizasiya ortib bormoqda [9]. 

Yurak yetishmovchiligi o‘tkir hamda surunkali bo‘lishi mumkin. 
SYuE nisbatan stabil jarayon sanaladi. Shunga qaramay, surunkali 
yurak yetishmovchiligida o‘tkir davrlar ya'ni dekompensasiya 
jarayonlari kuzatilib turadi. Surunkali yurak yetishmovchiligi ko‘pincha 
simptomlarning og‘irlik darajasi, ularni bemorning jismoniy faoliyati 
hamda kunlik faoliyatiga ta'siri orqali baholanadigan N'yu York Yurak 
Assosiyasiyasi (New York Heart Association, NYHA) tasnifi bo‘yicha 
tasniflanadi [10]. O‘tkir yurak yetishmovchiligi (O‘YuE) yurak 
yetishmovchiligining klinik belgi va simptomlarinito‘satdan 
yomonlashishi yoki yangidan tezda paydo bo‘lishi bilan xarakterlanadi. 
Ko‘pincha O‘YuE surunkali yurak yetishmovchiligi bilan og‘rigan 
bemorlarda kasalligining og‘irlashishi ya'ni o‘tkir dekompensasiyasi 
natijasida rivojlanadi [10]. Yurak yetishmovchiligini miokardning 
qisqarish faoliyatiga qarab quyidagi guruhlarga ajratish mumkin: zarb 
hajmi kamayishi bilan kuzatiladigan yurak yetishmovchiligi (YuEkZX), 
bunda zarb hajmi ≤40% kam, zarb hajmi saqlangan yurak 
yetishmovchiligi (YuEsZX), bunda zarb hajmi ≥50% ortiq hamda zarb 
hajmi o‘rtacha kamaygan yoki chegarada bo‘lgan yurak 
yetishmovchiligi (YuEo‘kZH), bunda yurakning zarb hajmi 40%-50% 
oralig‘ida bo‘ladi [11].  

Tibbiyotdagi rivojlanishlar hamda yangidan yangi zamonaviy 
davolash va taxshislash usullarining kashf qilinishiga qaramasdan, 
SYuE jiddiy muammo hisoblanadi. Hozirda butun dunyo bo‘yicha 64 
million inson SYuE bilan aziyat chekmoqda. Shulardan taxminan teng 
yarmini zarb hachmi kamaygan SYuE bilan og‘rigan bemorlar tashkil 
etadi. SYuE surunkali avj olib boradigan kasallik bo‘lib, ushbu 
patologik jaroyon bilan og‘rigan bemorlarni taxminan 50% qismi 
kelayotgan 5 yil ichida hayotdan ko‘z yumadi [12]. Agar kasalliklarning 
global statistikasiga (Global Burden of Disease Studies) nazar soladigan 
bo‘lsak, yurak yetishmovchiligi o‘sib borayotgan global epidemiya 
ekanligini hamda ushbu kasallik bilan yiliga 17 million inson 
anaqlanayotganligini ko‘rishimiz mumkin [13]. Agar SYuE ni 
epidemiologiyasiga e'tibor qaratadigan bo‘lsak, ushbu kasallikning 
taxminan yarmini zarb hajmi kamaygan SYuE li bemorlar tashkil etadi. 
Tadqiqotlarga qaraganda SYuE bilan kasallanish ko‘rsatkichi ortib 
boradi va 2030 yilga borib taxminan 46% ga ortishi kutilmoqda. Shu 
bilan bir qatorda SYuE bilan bog‘liq sarf harajatlar ham parallel oshib 
borishi bashorat qilinmoqda [14]. 

SYuE bilan og‘rigan bemorlarda o‘lim ko‘rsatkichi va ushbu 
kasallikni tarqalganligi davlatlar va hududlar kesimida farqlar 
mavjudligini ko‘rish mumkin. Yaqinda chop etilgan, bir qancha 
davlatlarni qamrab olgan, kogort INTER-CHF tadqiqot natijalariga 
qaraganda Xitoy Xalq Respublikasida SYuE dan o‘lim ko‘rsatkichi 
16.5-7% ni, Janubiy Afrika va O‘rta Sharqda 9% ni, Afrika davlatlarida 
esa 34% ni tashkil etishi ko‘rsatib o‘tilgan [15]. Osiyo davlatlarining 
janubiy mintaqasidagi davlatlarda SYuE dan 1 yillik o‘lim ko‘rsatkichi 
(13,6%) shimoliy qismidagi davlatlardan (8.9%) yuqoriligini kuzatish 
mumkin. Bunda SYuE dan 1 yillik o‘lim ko‘rsatkichi eng yuqori 
davlatlar Indoneziya (21,4%) va Filippin (14,3%) ekanligi ko‘riladi. 
Boshqa tomondan, garchi Yaponiya aholisining asosiy qismini yoshi 
keksalar tashkil qilsada SYuE dan 1 yillik o‘lim ko‘rsatkichi 4,4% 
tashkil etishi ko‘rsatib o‘tilgan  [16]. Agar boshqa davlatlar kesimida 
o‘tkazilgan tadqiqotlarga nazar soladigan bo‘lsak, Xitoy Xalq 
Respublikasida SYuE bilan kasallanish ko‘rsatkichi 1.3% ni tashkil 
etadi va bu hozirgi ushbu davlat aholisining 13,7 million qismi aziyat 
chekayotganidan dalolat beradi. Shundan 23% qismi SYuE zarb hajmi 
saqlangan yurak yetishmovchiligi (SYuEsZH), 23% qismi zarb hajmi 
o‘rtacha kamaygan yurak yetishmovchiligi (YuEo‘kZH) hamda 54% 
qismi zarb hachmi kamaygan yurak yetishmovchiligi (YuEkZH) [17].  
Amerika Qo‘shma Shtatlaridagi statistik holatga e'tibor qaratadigan 
bo‘lsak, ushbu davlatning 6,2 million aholisi SYuE dan aziyat 
chekmoqda va bu ko‘rsatkich yil sayin oshib borishi muqarrar. AQSh 
da bir yilda yurak yetishmovchiligi bilan bog‘liq 915000 yangi holatlar 
qayd etiladi. Gedela M.va hamkasblarini ko‘rsatishicha SYuE bilan 
kasallanish ko‘rsatkichining ortib borishi aholining yosh qatlamini 
ortishi, xavf omillarni ortib borishi, o‘tkir koronar sindromdan tuzalish 
ko‘rsatkichining ortishi hamda boshqa surunkali kasalliklarni yaxshi 
davolash natijasi hisoblanadi [18].  SYuE dan o‘lim va kasallanish 
ko‘rsatkichlarining yil sayin ortib borishi ushbu patologik jarayon bilan 
bog‘liq moliyaviy sarf harajatlarning ham ortishiga olib kelishi ko‘rsatib 
o‘tilgan [19]. SYuE bilan kasallanish ko‘rsatkichi 60-65 yoshgacha 
bo‘lgan vaqtda 1000 aholiga 20 holatni, 80 yoshdan ortganda esa 1000 
aholiga 80 holatni tashkil etadi. Ayniqsa, qora tanli amerikaliklarda 
SYuE rivojlanish xavfi yuqori ekanligi aniqlangan [18]. AQSh da 40 
yoshdan katta insonlarda SYuE rivojlanish xavfi 20% ni tashkil etishi 
ko‘rsatib o‘tilgan. Yevropa kardiologlar uyushmasi bayonotida esa 
SYuE aholi orasida tarqalishi 1-2%, 70 yoshdan katta qatlamda esa 10% 
dan yuqori deb ko‘rsatiladi [10]. 55 yoshdan yuqori bo‘lgan erkaklarda 
SYuE rivojlanish xavfi 33%, ayollarda esa 28% ni tashkil etadi 
[5].Rossiya Federatsiyasida SYuE ni epidemiologiyasi bo‘yicha 10 yil 
davomida o‘tkazilgan tadqiqot (EPOXA-XSN va EPOXA-O-XSN) 
natijalariga ko‘ra, ushbu davlatning g‘arbiy qismida SYuE ni tarqalishi 
12,3%, og‘ir formadagi SYuE esa 2,3% ni tashkil etishi ko‘rsatilgan. 
Rossiya Federatsiyasida SYuE dan o‘rtacha o‘lim ko‘rsatkichi 6% ni 
tashkil etadi, ya'ni 1 yilda SYuE va u bilan bog‘liq asoratlardan 612 000 
inson hayotdan ko‘z yumadi [21].  

SYuE bilan bog‘liq kasalxona xarajatlari bir yilda 30 milliard 
dollardan ortadi. Ushbu xarajatlarning asosiy qismi bemorlarni 
kasalxonaga yotishi va qayta tashrif buyurishiga to‘g‘ri keladi. Yurak 
yetishmovchiligining tarqalishi va kasallanishiga dahldor bo‘lgan 
ko‘pgina tadqiqotlar xozirda rivojlangan g‘arb davlatlari zimmasiga 
to‘g‘ri kelmoqda. Yaqinda o‘tkazilgan butun dunyo bo‘ylab aholi 
kesimida olib borilgan tadqiqot natijalariga qaraganda SYuE bilan 
og‘rigan bemorlarda uzoq muddatli prognozlar aholining joylashgan 
joyi, jinsi, tashxislangan joyi hamda ijtimoiy iqtisodiy holati bilan uzviy 
bog‘liq. Bundan mualliflar har bir sharoitga moslashgan holatda 
davolash taktikasini olib borish muhimroqdir degan xulosaga kelishdi 
[22]. 

XULOSA 
Yuqoridagi faktlardan ko‘rinib turibdiki SYuE bilan kasallanish 

ortib bormoqda va bu ayniqsa aholi yosh qatlamining ortib borishi, 
gipertoniya kasalligi, surunkali yurak ishemik kasalligi, semizlik, 
giperlipidemiya va qandli diabetning ortishi bilan uzviy bog‘liqdir. 
SYuE bilan bog‘liq bo‘lgan ko‘pgina tadqiqotlar AQSh va Yevropa 
davlatlarida olib borilgan bo‘lib, dunyoning boshqa qismlarida 
jumladan O‘zbekistonda SYuE ning epidemiologiyasi, xavf omillari, 
klinik kechishi hamda u bilan bog‘liq iqtisodiy sarf xarajatlarni qamrab 

oladigan tadqiqotlarni o‘tkazish ayni damdagi dolzar masalalardan biri 
sanaladi. 

